
శ్రీకాశీఖండము










		
గణనాయకులు శంకుకర్ణాదు లవిముక్త

        మండలిఁ గాఁపురం బుండి రొక్కొ?



	 





	తే.	
యొక్కమతమున వీరందు నునికి మేలు

భేదమున నన్యరాజ్యలక్ష్మికిఁ బెనంగు

నాకు నాయంతవారి నన్పంగఁ గలిగెఁ

దడసి కార్యంబుఁ గొనుట హితంబు కాదె?

	తే.	
ఊరకుండంగ నేటికి? వారణాస్యుఁ

గాశి కనిచెద వృత్తాంతగతులు దెలియ

బుద్ధిమంతుండు పోకలఁ బోవనేర్చు

కూర్ప విప్పంగ నోపు నాకొడుకుఁగుఱ్ఱ.

వినాయకుండు గాశి కేగుట




	వ.	
అని వినాయకు రావించి బుద్ధు లానతిచ్చి పంచినం బని వూని కాశికానగరంబున కరిగి.

	సీ.	
గంధర్వనగరరేఖలు మేఘపథమునఁ

        జేకొడుందులు వేశ్మసీమలందు

నమరకోదండఖండము నట్టనడురేయి

        ధూమకేతువు జలస్వామికాష్ఠ

గర మరిష్టము లైన కలలు నిద్రలయందుఁ

        గాఁపున్నయిండ్ల శృంగములపులుఁగు

గంధర్వసమితితో కల నగ్నికణములు

        పురవీథికామధ్యమున వఱళ్లు



	 





	తే.	
బాష్పసలిలంబు దేవతాప్రతిమలందుఁ

గలుగఁజేయుచుఁ బ్రజల కాకస్మికంబు

